
Moz Lenz cam Danzgih aen vwndiz ceiq hung
dwg gijmaz. Vangz Daeghaj naeuz: “Daegdog daiq
lai, neix couhdwg dunz raeuz seizneix aen vwndiz
ceiq hung ceiq saedsaeh, Moz suhgi mboujyawx
mwngz bang dou daiq di dahsau ndeu haeujdaeuj.”
""" gyanghaemh mbouj
ndaek!” De gangj dwk vahyaem, youh gya coenz
ndeu, “ndigah, sien gaijgez aen vwndiz swhgeij,
sachnieb ndaw mbanj cij miz sim bae sieng],
lumjnaeuz guh roen ya, guh lijyouz ya.” Ndaw ranz
iq gyoengqvunz fwt cungj rivhaha hwnjdaeuj. Miz
geij mehmbwk bae daem de: “Yawj mwngz ndaek
yiengh bej neix lij geng ndaej hwnj Iwi? Ngoenz—
ngoenz ninz gik, lij mbouj ninz benj bae lwi?”
Daihgya couh doq riuhaha doq sanq bae lo.

Gvaqlaeng, dunzcangj niuj rwz Vangz Daeghaj
ndaq: “Mwngz daengx ndang cungj dwg benq naez
boengz ndeu! Moix ngoenz gangj mbouj ok geij coenz
vah cingqging, vunz Moz suhgi lij caengz baenzgya
ne.” Vangz Daeghaj a ok sing: “Mbouj dwg ba?”

Cungj naeuz doeksaed couhdwg naengzlig,
saedguh cij dwg bonjsaeh. Caen dahraix, Moz Lenz
dauq danhvei liux fatdoengh sojmiz vunz hawj
bangcoengh, aeu caenhlig bae bang boux ndaej
bangcoengh swhgeij, cungdenj youq ciengx caeuq
ndaem doxgaiq. De naeuz, mbanj raeuz bya lai
swhyenz lai, aeu haenqrengz fazcanj.

ninz

De hawj ranz dou daiq daeuj cien go faexmiuz
daiq namh, naeuz dwg gomiuz vangzvahliz, gig
dijbauj. De mboujdan fatdoengh, lij caenndang
riengz bohmeh gou caez daengz gwnz bya, ndaem
gomiuz youq benq dieg hoengqg caengz ndaem
faexanhsu haenx. Hoeng cij gvaq geij ngoenz,
daxboh gou couh ciemz faexmiuz okdaeuj, vanzlij
ndaem hwnj faexanhsu, de naeuz dwg aenvih
govangzvahliz baenz faex aeu caj geij bak bi, nanz
lai. De naeuz: “Lan gou cungj caj mbouj daengz go
faex haenx majhung.”

Moz Lenz youh doiq daxmeh gou gangj, cejdaih
ciuq gou yawj, vanzlij sien soengq Siujman bae
yozyau seilaeb, caj yozyau daegbied baihhaenx miz
mbonq le raeuz caiq cienjhag, yienghneix mwngz
couh ndaej miz seizgan daeuj bang Govah guh di
hong reith. Yozyau seilaeb youq gwnz haw, naeuz
dwg yozyau gizsaed dwg aen youwzyenz lingh daiq
banhaggonq, ngaenzhag bengz, hoeng Moz Lenz
bang ok lo. Ndwn youq din’ gyang gyoengq lwgnyez,
Vah Siujman caen dwg daegbied lai lo, couhdwg
roegbeghag ndwn youq gyang duzgaeq. Hoeng cij
bae le aen singgeiz ndeu ndwi, Moz Lenz couh youh
daiq Vah Siujman daugma lo, de hozbongz naeuz:
“Ndaek yaucangj haenx mbouj dwg vunz, doiq lwgda
nou haenx ngoenz daengz haemh cungj yawj Siujman
sij mbouj ndaej deuz! Lij naeuz Siujman cingzcik
mbouj ndei, yaek dandog son de. Caen dwg nouguk
hawj duzgaeq baiqcieng, hw!”

Doeklaeng, de youh hawj ranz dou soengq
daeuj duzdaeg duzmeh doiq yiengzndaem ndeu. De
naeuz daxboh gou nyi: “Govah, ranz mwngz reih bya
lai, gwnz bya nywj lai faex lai, hab ciengx cwz ciengx
yiengz. Song duz yiengz neix dwg cungjndei, cijaeu
caj gyoengqde seng gyoengq yiengzlwg okdaeuj, ranz
mwngz couh ndaej duethoj lo.”

Hoeng mbouj daengz ndwen ndeu dem, daxboh
gou youh caegcaeg gai song duz yiengz haenx bae lo.
Doeklaeng, mbouj rox dwg bouxlawz lwnh gienh
saeh neix hawj Moz Lenz dingq, de hozhwnj ndaej

mbouj dingz geq: “Vah Dasu, mwngz baenzlawz
ndaej yienghneix guh ne? Gou simndei bangcoengh
ranz mwngz, lij mbouj dwg yawj ranz mwngz
hojndoq.” Raen de cungj yaek daej okdaeuj lo,
daxboh gou sim’ unq le, mbon ok ngaenz daeuj boiz
hawj de: “Moz suhgi, neix dwg ngaenz gai faex
caeuq yiengz.”

Daxmeh couh ndaq, singyaem biujmingz de
seizneix mbouj huk. De naeuz: “Vah Laujsuj, vunz
Siujmoz dwg simndei, mwngz baenzlawz ndaej nyag
simndei duh vunz ne.”

“Mwngz rox gijmaz!” Daxboh hoiz naeuz,
“song duz yiengz couh ndaej cug maenh din fwngz
gou lo, mwngz rox mbouj rox? Mbouj ndaej mwngz
ciengx. Hoeng mwngz ciengx ndaej lwi? Gaej daengz
seiz gou lij deng hwnj bya bae ra mwngz.” Daxmeh
siengjsiengj roxnyinh daxboh gangj ndaej deng, baez
siengj daengz bya sang ndoi lingg lumj haij
gvangqglangh, de couh yup. Gizsaed, couh suenq
cuengq de youq gwnz Byadaegmeh, de cungj mbouj
rox baenzlawz daugma.

Gvaq geij ngoenz, Moz Lenz caenndang ma ranz
dou yiengq daxboh boizleix, naeuz de sengmaj youq
ndaw singz, mbouj roxyiuj lajmbanj dwg yienghlawz,
maqmuengh daxboh yienzliengh swhgeij gingniemh
mbouj gaeuq youh miz di mbouj dingq vunz gienq.

Laeng bya miz aen raengzromraemx ndeu, dwg
Nungznieb Hag Dacai seiz laebbaenz. Gaxgonq, aen
raengzromraemx neix dwkraemx baihlaj geij bak
moux naz, moix bi lij dwk ndaej geij cien gaen bya.
Hoeng faen naz daengz hoh liux couh miz le
bienqvaq, sien dwg vunzlai cungj haeuj singz bae
dajgoeng, reihnaz cungj fwz liux, mbouj yungh
dwkraemx le, ndigah diuzmieng hix lak lo, diuzfai
dek le hix mbouj miz vunz leixlangh. Daegbied dwg
ndaem hwnj le faexyienq, faexanhsu daengx bya
heuyauyau dawz raemx cungj ndoet hawq liux,
goekraemx couh goenq le, raemx ndaw raengz—
romraemx bienq siuj hix bienq henj, baenz aen
daemz raemx yaek dai mbouj lix ndeu. Geij bi gong
lij miz vunz bae cobau, hoeng raemx daj ndaw bya
lae ok haenx dwg saek heu, duzbya ciengx mbouj
hung couh suenq lij mbouj ndeigwn, gai mbouj
okbae, bouxlawz ciengx bouxlawz goem, doeklaeng
couh mbouj miz vunz gamj bae cobau, hix couh fwz
lo.

Hojsik ya, hojsik! Raemx ndei reih ndei couh
yienghneix begbeg deng buqvaih lo! Moz Lenz suhgi
gig sim’in. De baez youh baez daiq linznieb . suijli
gozduj . gveihva daengj bumwnz daeuj yawj. Daih—
iek gvaq le ndwen baj, de youh ciu cunhgan dunzgan

daeuj haihoih. (4)



